
01 · NEIGSCHMEGGDER 

heid bleim mer fei ned daham 
hogg mer uns alle schee zam 
dringgn a seidla midnander dann 
bringd aier kumblz nä mied 
ah den mid dem riesichen durschd 
bloß aan lassd er bidde daham – bis dann! 

horch zu, zugraasder 
dei vadder, geld schaaßd er 
doldi – mir zwaa gennä nie 
aans zwaa drei vier weiber bäschdn 

a drummerschelln, a drummerschelln konnsd ham 
dud der bobbers weeeh – des wünsch ich kam! 
geh weider, geh fei ham! 
aans zwaa, herrgodd naa! 

oh oh oh oh – neigschmeggder 
du konnsd ja nix dafier – des werd scho no mid dir 
oh oh oh oh – neigschmeggder 
konn ich doch nix dafier – ich drink erschdamol a bier 

"alzä im grunde is er ja a gouder kerl, nä" 
– "glor, des mooch sei, aber a weng bläid is er fei scho, nä" 

schaa hie – a neigschlaafder 
saudebberds zeich waafd er 
saubreiß – red kan su an scheiß 
konnsd mern buggl nunderrudschn 

dei drummerschelln, dei drummerschelln holsd ab 
alzä suwäs naa – des wor fei gnabb! 
glei schebberds, glei gladschds! 
aans zwaa, schwing dei baa! 

oh oh oh oh – neigschmeggder 
du konnsd ja nix dafier – des werd scho no mid dir 
oh oh oh oh – neigschmeggder 
konn ich doch nix dafier – dassd ned aus franggn bisd 

etz lass amol den bou nei, sei ka oäschluch 
etz muss amol a rouh sei 

(dassd ned aus franggn bisd) 
zehn seidla nei im fesdzeld 
wo mer fesdstelld 
(dassd ned aus franggn bisd) 
zehn seidla nei ins gsichd 
(naa na naa na) 
zehn weiber homs ned gwissd 
(naa na naa na) 
dassd ned aus franggn bisd 

oh oh oh oh – neigschmeggder 
du konnsd ja nix dafier – des werd scho no mid dir 
oh oh oh oh – neigschmeggder 
konn ich doch nix dafier – etz dringgsd erschdamol a bier  
oh oh oh oh – neigschmeggder! 
du konnsd ja nix dafier – des werd scho no mid dir! 
oh oh oh oh – neigschmeggder! 
konn ich doch nix dafier – dassd ned aus franggn bisd 

naa na naa na 
naa na naa na 
naa na naa na 
naa na naa na 
neigschmeggder 

02 · BROUDWOSCHDGHÄGGWÄGG 

broudwoschdghäggwägg midn broudwoschdghägg ausm glos 
– und oddndlich meerreddich 
broudwoschdghäggwägg midn broudwoschdghägg ausm glos 
– na konnsd wahlweis scho an senf a nemmä, nä (glor, glor) 

wohlan, die fröhlichen wurstwaren! 

fleischkäs, leberkäs, zwaa so haxn und an bizzakäs 
stadwoschd, rohwoschd – schbannd der ranzn – grod woschd! 
noch a boä so geile gräucherde und an baggn bloudwoschd bräucherd i! 
grod dass mers ned den wanz zerreißd, naa! 
däfferd ah gern a weng mehr sei! denners nä blouß a weng mehr nei! 
fress euch in lodn gor zam! kobberla gmachd – gemmä ham! 

broudwoschdghäggwägg midn broudwoschdghägg ausm glos 
– und oddndlich meerreddich 
broudwoschdghäggwägg midn broudwoschdghägg ausm glos 
däfferds a salod sei ah? – naa! 

ribbla, schäuferla, vo dem obazdn do ah nu a häuferla! 
bresskobfsülzn (bresskobfsülznä – uuh!) und a halbe sau! 
du fei immer nei glei, du ner nei! halbm baggn bauch, bouh, baggn ei! 
grod dass däi wambm ganz zerreißd, naa! 
däfferd ah gern a weng mehr sei! denners nä blouß a weng mehr nei! 
fress euch in lodn gor zam! kobberla gmachd – gemmä ham! 

heiligs blechla, dreibds mi um do 
(saggramend, do dreibds mi um do, saggramend) 
saggramend – hob ich an moong! 
(heiligs blechla, saggramend!) 

broudwoschdghäggwägg midn broudwoschdghägg ausm glos 
– und oddndlich meerreddich 
broudwoschdghäggwägg midn broudwoschdghägg ausm glos 
däfferds a salod sei ah? – naa! 

broudwoschdghäggwägg midn broudwoschdghägg ausm glos 
– hacked meat bread with the hacked meat from the glass, hacked meat bread 
broudwoschdghäggwägg midn broudwoschdghägg ausm glos 
– hacked meat bread with the hacked meat from the glass, hacked meat bread 

heiligs blechla, dreibds mi um do 
(saggramend, do dreibds mi um do, saggramend) 
saggramend – hob iich an moong! 
(heiligs blechla, saggramend!) 

broudwoschdghäggwägg midn broudwoschdghägg ausm glos 
– hacked meat bread with the hacked meat from the glass, hacked meat bread 
broudwoschdghäggwägg midn broudwoschdghägg ausm glos 
– hacked meat bread with the hacked meat from the glass, hacked meat bread 

yeah yeah yeah, hacked meat, yeah! 
broudwoschdghäggwägg midn broudwoschdghägg ausm glos 
from the glass, from the gla-i-a-i-ass! from the nananananow! 
broudwoschdghäggwägg midn broudwoschdghägg ausm glos 
from the glass, from the gla-i-a-i-a-nanananananananow! 

03 · GRIMINELL 

ich sooch, mir wern griminell, des gedd ganz schnell, simmer scho griminell 
du maansd ah, des gedd ganz schnell, wersd griminell, scheißd dä kaner vors gschdell 

dou wennsd maansd, dou moogsd wos reißn, kummmsd mid ärbädd dou ned weid 
drum haaßd’s in verbrecherkreisn: ärbänn mäin däi andern leid! 

do gibd’s vll zä dou, hosd ja dooch un nachd ka rouh 
hosd ja dooch un nachd zä dou – und na denksd: geh zou! 

ich sooch, mir wern griminell, des gedd ganz schnell, simmer scho griminell 
du maansd ah, des gedd ganz schnell, wersd griminell, scheißd dä kaner vors gschdell 

schniggschnagg moch dei fraa am meisdn, schimbfd dass dei gehald ned reichd 
konnsd den plunder dou dir leisdn, werd des lem aaf amol leichd 

do gibd’s vll zä dou, hosd ja dooch un nachd ka rouh 
hosd ja dooch un nachd zä dou – und na denksd: geh zou! 

wem sei lem ned gfälld 
brauchd än oäsch voll geld  
bleibsd schee brav und ehrlich 
bisd ah scho endbehrlich 

wem die sunna ausm oäschluch scheind  
– schau’s der oh – der werd ä grimineller grimineller 
wer blouß flennd und greind  
is gscheid bleed 

ich sooch, mir wern griminell, des gedd ganz schnell, simmer scho griminell 
du maansd ah, des gedd ganz schnell, wersd griminell, brundsd dä kaner vors gschdell 

jeder, wou wos aaf sich häld, lebd ned von seim eichna geld 

do gibd’s vll zä dou, hosd ja dooch un nachd ka rouh 
hosd ja dooch un nachd zä dou – und na denksd: geh zou! 

ich sooch, mir wern griminell, des gedd ganz schnell, simmer scho griminell 
du maansd ah, des gedd ganz schnell, wersd griminell, scheißd dä kaner vors gschdell 

04 · GENNÄ HER 

hosd heid frei, kummsd vorbei, mach mers glei gscheid 
fohr schnell her, die straß is leer – sorng mer für a weng verkehr 
– wädd scho kaner wos soong 

wenn i kumm, bou, däffd fei ned rum dou, mir hom ja gnuch zu dou  
– wädd scho kaner wos soong 
wöschdla grilln, schluggsd dei pilln, gedd dei schießgwehr besser, wemmer fangerles schblln 
– wädd scho kaner wos soong 

g-g-g-gennä ner her, gennä ner her, gennä ner her 
wädd scho kaner wos soong, wenn mer uns gud verdroong 
madla, gennä ner her, wädd scho kaner wos soong 
gennä ner her, gennä ner her, gennä ner her 
stell di ned quer, gennä ruich a weng her 
es wädd scho kaner wos soong, es wädd scho kaner wos hern 
sabberlodd, gennä her 

ich sooch naa, meiner fraa soong mer läiber nix 
– wädd scho kaner wos soong 
bisd schee brav, goschn ned aaf (ned aaf), blouß ka gwaaf, gruzefix! 
– wädd scho kaner wos soong 

schau hie, der nachber flennd – do kummder grennd – wos do rummbld will er wissn, saggramend! 
– wädd scho kaner wos soong 
schau hie, schau wies gedd! vo meim reli-lehrer glernd hob ich des gwieß ned! 
– wädd scho kaner wos soong 

du glaabsd, du bisd der smooth operator 
konnsd die dirndl cheggn wäi der babsd, uh, der dictator 
in deim harem is no blatz, seh mer ner schbäider 
ob’sd es bringsd wäi’sd es singsd – kän halbm meder 

g-g-g-gennä ner her, gennä ner her, gennä ner her 
wädd scho kaner wos soong, wenn mer uns gud verdroong 
madla, gennä ner her, wädd scho kaner wos soong 
gennä ner her, gennä ner her, gennä ner her 
stell di ned quer, gennä ruich a weng her 
es wädd scho kaner wos soong, es wädd scho kaner wos hern 
sabberlodd, gennä her 

du glaabsd, du bisd der smooth operator 
… 
05 · DROM AAFM BERCHLA 

drom aafm berchla, do wohnd a glaans zwerchla 
hod haafmweis zeid, ned wäi andre leid 
machd jedn dooch a fass aaf, hod schbass und wor nie brav 
na waafms, die leid – maana, etz wädds zeid 

ka ärbädd, ka geld und ned gschorn – seid 500 johrn 
den grill mer mid haud und mid hoorn – des bärschla muss schmorn! 

z-z-z-zünd mern oh – aaaaah, aaaaaaah 
brenn mer alles nunder, die dreeggsau brennd wäi zunder 
zünd mern oh – aaaaah, aaaaaaah 
dem hilfd ah ka wunder, brennd und brennd wäi zunder – oh! 

am dreizehndn dooch duds an garschdichn schlooch 
kummd der zwerch ausm berch mid mordsmäßichn gwerch 
marschierd durchn ord, sächd zu kam mensch grüßgodd 
werd no frech, brelld die zech und frissd die schäuferli wech 

scho vll hod mer gsehng auf der weld 
vll hod mer verzähld 
wenn der hund morng zum driddn mol belld 
sin unser dooch zähld! 

z-zünd mer läiber oh – aaaaah, aaaaaaah 
brenn mer alles nunder, die dreeggsau brennd wäi zunder 
zünd mern oh – aaaaah, aaaaaaah 
dem hilfd ah ka wunder, brennd und brennd wäi zunder – oh! 

wenn der goggl zum driddn mol grähd 
do schauer mir bleed! 
der zwerch is widder do und er gedd 
mid deiner aldn ins bedd! 

z-z-z-zünd mern oh – aaaaah, aaaaaaah 
brennd uns alle nunder, die dreeggsau brennd wäi zunder 
zünd mern oh – aaaaah, aaaaaaah 
des is echd a wunder, brennd und brennd wäi zunder 
zünd mern oh – drom aufm berchla, do is des zwerchla widder do 
brennd uns munder nunder, wäi kunderbunder zunder 
zünd mern oh – drom aufm berchla, do faggld der uns alle oh 
hilfd uns ah ka wunder, mir brenna ah wäi zunder 
zünd mern oh … 
06 · KOMMERZROGGMUSIC 

die musich brülld, die anlooch schblld  
(kommerzroggmusic) 
des gfälld däi leid, hobb, danzd fei gscheid 
(kommerzroggmusic) 
bollizei – hod heid frei 
fräih ummer zwaa blärr ich: naa 
stegger naus – a rouh is 

mir soong yeah 
in franggn stebbd der bär 
drehs aaf und schau ner her 
wie mir die anlooch grilln 
du mussd zabbln wenn mir schblln 

der schdar erscheind, es maadla greind 
(kommerzroggmusic) 
es gsichd werd blass, es hösla nass 
(kommerzroggmusic) 
machds bum bum, fälld däi um 
schdaablweis verkaaf mer den scheiß 
und des maadla nemmer ah mied 

mir soong yeah 
in franggn stebbd der bär 
drehs aaf und schau ner her 
wie mir die speaker grilln 
du mussd zabbln wenn mir schblln 

du mussd zabbln wenn mir schbilln 
ob mied oder ohne brilln 
hobb zeich a weng an goudn willn 
du mussd zabbln wenn mir schbilln 
(mir leng glei lous) 
drum werd heid ah sichergstelld 
(wäi godd waas ned wous) 
dassd ah wos gscheids kräigsd fier dei geld 
(mir redn fei ned blouß) 
stehsd do wäi abghold und ned bstelld 
(etz gem mer gooos!) 
is mir woschd, ob dir des gfälld 

mir soong yeah 
in franggn stebbd der bär 
drehs aaf und schau ner her 
wie mir die anlooch grilln 
du mussd zabbln wenn mir schblln 
ich sooch yeah 
alz draaf und fei no mehr 
drehs aaf und schau ner her 
wie uns die nachbern killn 
du mussd zabbln wenn mir schblln 

du mussd zabbln wenn mir schbilln 
ob mied oder ohne brilln 
hobb zeich a weng an goudn willn 
du mussd zabbln wenn mir schbilln 
drum werd heid ah sichergstelld 
dassd ah wos gscheids kräigsd fier dei geld 
stehsd do wäi abghold und ned bstelld 
is mir woschd, ob dir des gfälld 

07 · DUWENNDEIBABBMNEDHÄLDSDNAHAUIDIRANENUNDER 

horch! du wenn dei, du wenn dei, du wenn dei waffl 
du, du, du, du wenn dei, du wenn dei waffl 
du, du wenn dei, du, du, du wenn dei w… 
du, du wenn dei babbm, du, du wenn dei babbm ned häldsd 
du wenn dei, du, du, du wenn dei babbm ned häldsd 
na, na, na hau i, na, na, na, wa, na hau dir 
na, nanana, na hau i, na, na, na hau i dir ane nunder 

08 · ALLMÄCHD 

wenn der herrgodd sich sei weißn hoä zerraffd 
weil die saafbolln sin heid in der schdood 
wenn der wädd scho bal’ sei gsammde woä verkaffd 
weil er waaß: däi saafm bis zum dod! 
halleluja, lass die bläser schalln! 
halleluja, lass dei husn falln! 
für an rausch sin mir uns alle ned zu schod 

himmel herrgodd duunnerwedder 
heid sin mir die kellerchegger 
halber zwaara werd si druffm 
erschdamol a glarer gsuffm 

bis um viera glüh mer weider 
fuffzeh bier sin dreißich seidla 
danoch bresch mer amol vor 
bis zum erschdn kellerdor 

hu ha! hu ha! hu ha! 

allmächd 
allmächd 
der dreeggsau sei ein drullala 
nacherd schau mer amol, wos sei alde sächd 

abwädds gehd der bugglerd boder 
morng fräih an drümmer koder 
nehm mern mied, den hadscherd schmied 
wäi a buddlasbaa aaf speed 

waaf mers oh, die bsuffna weiber 
umso bleeder, umso gscheider! 
wer wem wos fä zeich verzähld 
kennd si aus in derer weld 

hu ha! hu ha! hu ha! 

allmächd 
allmächd 
der dreeggsau sei ein drullala 
nacherd schau mer amol, wos sei alde sächd 

wenn der herrgodd sich sei weißn hoä zerraffd 
weil die saafbolln sin heid in der schdood 
wenn der wädd scho bal’ sei gsammde woä verkaffd 
weil er waaß: däi saafm bis zum dod! 
halleluja, lass die bläser schalln! 
halleluja, lass dei husn falln! 
für an rausch sin mir uns alle ned zu schod 

himmel herrgodd duunnerwedder 
mir worn zwor ned die kellerchegger 
immerhin hom mir uns druffm 
und uns um a boä hirnzelln gsuffm 

scho seid vier gedds nämmer weider 
dreißich seidla, und scho schbeid er  
gafernd vollgschbien stolbern’s vor 
ausm letzdn kellerdor 

09 · ALDER MOO 

heer mer ner aaf mid dem grampf 
alzä, heer mer ner aaf mid dem gwaaf, alzä naa 
a rouh is mid dem kees, sonsd wer i fei bees 
alder mou, gib a rouh, hobberla 

bumsfallera, su a dreegg aber ah 
bumsfallera, bumsfallera 
heilicher godd, bimbam aber ah 
bim bam, gennä ham zu der aldn fraa! 

alder moo, schau di o, schau hie, wos aus dir worn is 
lauder faldn und graue hoä 
und die fraa verzähld ah, wer heid scho widder gstorm is 
obber du bisd no do, alder moo, sei ner froh! 

stedd er umernander an der ambl, der ander 
wos is lous, kummsd ned los oder wos? 
gennä zou, gennä zou, du ner langsam, alder mou! 
alder gatzer, alder daddermoo, geh zou  

jessers naa, schau ner hie, fallera  
jessers naa, jessers naa 
gruzidürgn, gruzifix und gruzibimbam aber ah 
die alde fuchdl wart daham scho mid ihrn aldn gschraa 

alder moo, schau di o, schau hie, wos aus dir worn is 
lauder faldn und graue hoä 
und die fraa verzähld ah, wer heid scho widder gstorm is 
obber du bisd no do, alder moo, sei ner froh! 

alder moo, schau di o, schau hie wos aus dir worn is 
lauder faldn und graue hoä 
und die fraa verzähld ah, wer heid scho widder gstorm is 
obber du bisd no do, alder moo, sei ner froh! 

alder moo, schau di o, schau hie wos aus dir worn is 
lauder faldn und graue hoä 
und die knie, die sin hie – sei froh, dassd no ned gstorm bist! 
bleib ner noch a weng do, alder moo, geh zou! 

10 · SCHELLNBRINGER 

wer hod ins blummabeed nei gschissn? 
än kibbnaudomood von der wänd nou grissn? 
wer hod ins gwächshaus gschiffd? 
wadd nä ab, ihr fregger, bis die gnaggschelln eich driffd 

schellnbringer, schelln, bring a drummerschelln 
wennsd no weng aafmuggsd, konnsd än sangga bschdelln 
schellbringer, schelln, bringd a drachd brüüchl 
brennd dei gsichd, wenn dich der schellnbringer züüchld 
schellnbringer 

wer hod im bus in sitz aafgschlitzd? 
in diisch an bimml neigritzd? 
wer hod sein ruutz ans stuhlbaa gschmierd? 
wädd zeid, dass do etz aner schelln kassierd 

schellnbringer, schelln, bring a drummerschelln 
wennsd no weng aafmuggsd, konnsd än sangga bschdelln 
schellbringer, schelln, bringd a drachd brüüchl 
brennd dei gsichd, wenn dich der schellnbringer büüchld 
schellnbringer 

(schellnbringer, schellnbringer) 
(schellnbringer, schellnbringer) 
horch amol, du glaaner fregger, bass gscheid auf! 
(schellnbringer, schellnbringer) 
horch amol, du glaaner fregger, bass gscheid auf! 
der schellnbringer kummd ums egg und haud dich nauf, oh! 

wer hod däi katz mit schnabbs abgfülld? 
mid bimmlbumbmwerbung dir dei bostfach vermülld? 
ka mensch, ka sau wills soong 
däi fregger kännerdn a schelln verdroong 

schellnbringer, schelln, bring a drummerschelln 
wennsd no weng aafmuggsd, konnsd än sangga bschdelln 
schellbringer, schelln, bringd a drachd brüüchl 
brennd dei gsichd, wenn dich der schellnbringer züüchld 
schellnbringer

